
GOUVÈNÈ HOCHUL ANONSE ENVESTISMAN NAN INISYATIV ATIZAY, KILTI AK 
EDIKASYON PÒTORIKEN YO NAN 68È PARAD JOUNEN PÒTORIKEN NASYONAL 

LA NAN MANHATTAN 
  

Envestisman 9 milyon dola pou sipòte òganizasyon ki dedye pou onore kilti 
espanyòl nan Eta Nouyòk 

  
  
Gouvènè Kathy Hochul te anonse jodi a nouvo envestisman nan òganizasyon san bi 
likratif ki gen misyon pou fè pwogrè nan kilti, atizay ak edikasyon Pòtoriken nan tout eta 
a. Kilti Pòtoriken an byen anrasinen nan Eta Nouyòk ak atravè peyi a epi 
administrasyon Gouvènè Hochul la angaje pou sipòte kominote Pòtoriken ki rele 
Nouyòk lakay li. Gouvènè a te fè anons la nan 68èm Parad Nasyonal Jounen Pòtoriken 
an.  
  
"Nouyòkè ki gen orijin Pòtoriken yo te yon pati entegral nan fabrik kiltirèl eta nou an 
pandan plizyè jenerasyon", Gouvènè Hochul te deklare. "Nou onore pou nou fè 
envestisman solid ki pral pèmèt òganizasyon yo elaji ak pwospere, pou asire ke 
prezans vibran kilti Pòtoriken an nan Eta Nouyòk rete yon aspè presye nan idantite eta 
nou an."  
  
Nan Bidjè Ane Fiskal 2026 la ki te adopte a, Gouvènè Hochul te garanti de gwo 
envestisman nan finansman kapital:  

 7 milyon dola pou fini konstriksyon Enstiti Kiltirèl Konsèy Eritaj Ispanik la 
 2 milyon dola envestisman nan enfrastrikti ak kapital pou Mize ak Bibliyotèk 

Sosyete Ispanik (Hispanic Society Museum and Library, HSML) la  
  
7 milyon dola pou fini konstriksyon Enstiti Kiltirèl Konsèy Eritaj Ispanik la 
Pandan Nouyòkè yo rasanble jodi a pou selebre lespri vibran kilti Pòtoriken an nan 
Parad Jounen Pòtoriken an, Gouvènè Kathy Hochul te mete aksan sou envestisman 
enpòtan administrasyon li an, ki "ranpli twou vid" pou Faz 2 Enstiti Kiltirèl Eritaj Ispanik 
(Hispanic Heritage Cultural Institute, HHCI) la nan Buffalo. Fon estratejik sa yo ap 
pwopilse pwojè istorik la nan direksyon finisman total li, epi ranfòse avni li kòm yon 
destinasyon premye klas pou atizay, istwa ak kominote Ispanik yo nan Lwès Nouyòk. 
  



Gouvènè Hochul te yon defansè fèm pou HHCI a depi lè li te kòmanse konstriksyon 
etablisman 30 milyon dola ameriken an, ki gen 3,437 mèt kare (37,000 pye kare), an 
septanm 2023, ki te koresponn ak kòmansman Mwa Eritaj Ispanik la. Angajman 
kontinyèl administrasyon li an gen ladan yon sibvansyon esansyèl 5 milyon dola atravè 
Empire State Development lan, ansanm ak lòt finansman kritik, pou adrese dirèkteman 
bezwen finansye ki rete yo pou asire pwogresyon san pwoblèm nan Faz 2 a ak gran 
ouvèti final la. Envestisman sible sa a souliye angajman san fay Eta Nouyòk pou 
ankouraje konpreyansyon kiltirèl ak estimile kwasans ekonomik nan kominote divèsifye 
yo. 
  
HHCI a, ke Konsèy Eritaj Ispanik nan Lwès Nouyòk la te devlope, ap pwoche rapidman 
nan tout vizyon li, ki gen ladan l yon mize, yon teyat atistik ki gen 150 plas, espas 
evènman dènye kri, yon kafe vibran, yon sant medya dènye kri ak gwo laboratwa 
aprantisaj. Lè li fini, li pral sèvi kòm yon lye rasanbleman santral, pou montre divès 
atizay ak kilti popilasyon Ispanik rejyon an, ki gen ladan kominote ki soti nan prèske de 
douzèn peyi Amerik Latin. Envestisman sible sa a se yon temwayaj sou efò kontinyèl 
Gouvènè Hochul pou ranfòse enstitisyon kiltirèl yo epi bay kominote yo pouvwa atravè 
Nouyòk lè li wè pwojè yo rive nan fen yo avèk siksè. 
  
2 milyon dola pou Mize ak Bibliyotèk Sosyete Ispanik la 
Anplis de sa, Gouvènè a te enkli yon envestisman 2 milyon dola nan enfrastrikti ak 
aksyon nan Bidjè ane sa a ki pral ale nan Mize ak Bibliyotèk Sosyete Ispanik (HSML) la 
ki sitiye nan Vil Nouyòk. Gwo koleksyon li yo ki gen plis pase 750,000 objè ak pwogram 
enklizif li yo reflete yon angajman soli anvè ekite kiltirèl ak angajman lokal. Mize a mete 
aksan sou enpòtan travay atistik Latino ni atravè lemond ni lokalman, sepandan, 
kondisyon Landmark Audubon Terrace ki ap deteryore a, ki gen ladan fèmti Lower 
Terrace la akoz pwoblèm sekirite, limite aksè ak resous enpòtan sa a. Finansman sa a 
pral estabilize eleman estriktirèl yo, amelyore enfrastrikti a epi enstale yon pon konfòm 
ak ADA — amelyorasyon ki esansyèl pou re-ouvri espas piblik la epi asire aksè an 
sekirite ak enklizif nan ekspozisyon ak pwogram edikatif. Amelyorasyon sa yo pral 
pèmèt HSML sèvi kominote Latino ak imigran ki ozalantou yo nèt, tout pandan y ap 
amelyore peyizaj kiltirèl Nouyòk la pou tout moun. Kòm sèl enstitisyon nan Nouyòk ki 
dedye sèlman a atizay ak kilti mond ki pale panyòl ak pòtigè a, Sosyete Ispanik la se 
yon poto mitan kominote ki enpòtan atravè lemond men ki gen rasin byen pwofon.  
  
Reprezantan Adriano Espaillat te deklare, "Mwen felisite Gouvènè Hochul pou dènye 
envestisman sa a pou sipòte pwogram atistik, kiltirèl ak edikatif travay pou amelyore 
fanmi Latino yo nan tout kominote Nouyòk yo. Wikenn sa a, pandan n ap kontinye 
selebre kontribisyon enpòtan Pòtoriken yo nan eta nou an ak nan nasyon an, nou 
reyafime angajman nou pou ranfòse enstitisyon ak pwogram kiltirèl ki kreye opòtinite 
pou ede fanmi Latino yo pwospere." 
  
Senatè Eta Robert Jackson te deklare, "Mwen vle remèsye Gouvènè Hochul pou 
angajman li nan amelyore eritaj Ispanik la atravè envestisman enpòtan nan pwogram ak 
enstitisyon ki selebre kilti ak kontribisyon nou yo. Lè nou sipòte istwa richak vwa vibran 



dyaspora Pòtoriken, Dominikèn, ak dyaspora Ispanik la an jeneral, nou pa sèlman 
onore tan pase -- nou ap afime plas yo ak plas nou nan avni Nouyòk la." 
  
Senatè Eta a, Sean Ryan te deklare, "Kominote Ispanik Lwès Nouyòk la dinamik, 
divèsifye, epi se yon pati enpòtan nan sa ki fè Buffalo vin vil nou konnen ak renmen an. 
Enstiti Kiltirèl Konsèy Eritaj Ispanik la, dirije pa vizyon Cas Rodriguez ak Konsèy Eritaj 
Ispanik WNY a, pral yon selebrasyon kilti ispanik ki san presedan nan Nouyòk, epi 
mwen kontan anpil ke Buffalo ap pran devan. Mwen te fyè pou m te travay avèk kòlèg 
mwen yo ak Gouvènè Hochul pou nou te jwenn finansman eta enpòtan pou pwojè 
transfòmasyon sa a." 
  
Senatè Eta April N.M. Baskin, te deklare, "Mwen te grandi nan kè West Side Buffalo 
a. Pandan plizyè ane, Sant Kiltirèl Eritaj Ispanik la te yon vizyon pou lidè Latino lokal 
nou yo ak endistri kiltirèl ak atistik nou yo. Sa fè m kontan dèske Gouvènè Hochul 
priyorize plis finansman pou ede konble vid sa a pou resous sa a ki nesesè anpil. Mwen 
rekonesan anvè gouvènè a ak ekip li a; felisitasyon pou Casimiro Rodriguez, Jr. ak tout 
lidè kominote Latino Buffalo yo pou reyalizasyon monimantal sa a. Mwen pa ka tann 
devwalman sant kiltirèl inik sa a, nouvo kay pou atizay, gastronomi, kilti ak istwa Latino 
pou plizyè deseni k ap vini yo." 
  
Manm Asanble, Jonathan Rivera, te deklare, "An 2021, Prezidan Asanble Eta 
Nouyòk la, Carl Heastie, ansanm ak lidè kominotè nan tout vil nou an, te vin jwenn 
mwen nan kafou Niagara ak Hudson pou anonse 3.8 milyon dola finansman eta pou 
pwojè Enstiti Eritaj Kiltirèl Ispanik WNY la. Depi lè sa a, tout pandan tout pwosesis la, 
Gouvènè a, ekip li a, Konsèy Eritaj Ispanik la ak mwen menm nou te travay san pran 
souf pou pote plis resous nan pwojè transfòmasyon sa a. Pandan tout pwosesis la, tout 
moun ki te patisipe yo te enkane kalite fondamantal kilti Ispanik la – rezistans, lafwa ak 
detèminasyon. Gouvènè Kathy Hochul wè potansyèl pwojè sa a ka pote, se poutèt sa li 
fè envestisman adisyonèl sa a ki patikilyèman puisan nan kominote Latino yo nou 
renmen an epi nou rele lakay nou. Lè pwojè sa a fini, rejyon an pral gen pou premye 
fwa yon espas dedye pou kolekte epi pataje istwa sa yo, epi pou prezève kilti Ispanik la 
pou jenerasyon Lwès Nouyòkè k ap vini yo." 
  
Manm Asanble Manny De Los Santos te deklare, "Parad Jounen Pòtoriken an raple 
nou rasin pwofon ak kontribisyon dirab kominote Pòtoriken an nan Nouyòk. Mwen bat 
bravo pou envestisman 9 milyon dola Gouvènè Hochul la nan prezève eritaj puisan sa 
a. Mwen kanpe an siy elebrasyon ak solidarite paske nan inite, gen fòs."  
  
Tèm parad 2025 la, "Plantando Bandera" (Plante Rasin), onore rasin pwofon ak 
kontribisyon pozitif kominote Pòtoriken yo atravè dyaspora a. Parad sa a, ki nan 68è 
ane li kounye a, se pi gwo demonstrasyon fyète kiltirèl nan nasyon an. Parad la, ki fèt 
chak ane soti nan 44th Street rive 79th Street otou 5th Avenue nan Manhattan, selebre 
3.5 milyon abitan Pòtoriko yo ak plis pase 5 milyon moun k ap viv nan Etazini.  
  
Re-etabli an 2014, pwogram ak evènman òganizasyon an konsantre sou pwomosyon 
Kilti, Atizay ak Edikasyon. Yo rann omaj espesyal bay gwo pèsonalite istorik epi yo 



lanse kanpay pou sansibilize moun sou pwoblèm enpòtan nan kominote a. Anplis de sa, 
yo angaje yo pou fè pwogrè nan edikasyon siperyè lè yo bay bous detid bay elèv ki gen 
desandan Pòtoriken.  
  

Depi li te antre an fonksyon, Gouvènè Hochul te ranfòse lyen ant Nouyòk ak Pòtoriko, 
epi li te yon sipòtè fidèl Pòtoriken ki rete nan Nouyòk yo. Ane pase a, Gouvènè Hochul 
te fè yon anons revolisyonè lè li te etabli Konsèy Konsiltatif Opòtinite Ekonomik Eta 
Nouyòk-Pòtoriko a. Konsèy sa a gen ladan l yon gwoup ofisyèl Administrasyon devwe ki 
angaje nan fè pwogrè nan objektif ekonomik pataje nou yo. Anplis de sa, Gouvènè 
Hochul te kolabore sere avèk lidè Kongrè a ak lidè Pòtoriken yo pou etabli yon Biwo 
Administrasyon Zafè Federal Pòtoriko nan Nouyòk. Biwo sa a pral sèvi kòm yon resous 
enpòtan pou Pòtoriken k ap viv nan Nouyòk ak eta vwazen yo, pou fasilite akizisyon 
fasil dokiman esansyèl tankou sètifika nesans, lisans maryaj ak lòt dosye vital. Dosye 
sa yo enpòtan anpil pou jwenn aksè ak benefis ak sèvis debaz gouvènman an. 
  

Prezidan ak Fondatè Hispanic Heritage Council of Western New York Inc., 
Casimiro D. Rodriguez Sr., te eklare "Nou rekonesan pwofondman anvè Gouvènè 
Hochul pou sipò san fay li bay Enstiti Eritaj Kiltirèl Ispanik la. Envestisman istorik sa a 
pa sèlman yon gwo evènman pou kominote Ispanik Buffalo a—se yon kado pou tout 
Lwès Nouyòk. Kòm yon enstiti inik, li pral sèvi kòm yon sant aktif pou atizay, kilti, 
edikasyon ak eritaj, k ap atire vizitè ki soti toupre ak byen lwen, tankou vwazen 
Kanadyen nou yo. Li pral anrichi peyizaj kiltirèl rejyon nou an epi ranfòse idantite nou 
kòm yon kominote akeyan ak divèsifye. Lavni an briyan, epi nou ranpli ak espwa ak 
rekonesans pandan n ap fè gwo pa sa a ansanm." 
  
James Blanco, administratè Mize ak Bibliyotèk Sosyete Ispanik la, te 
deklare, "Sibvansyon Gouvènè Hochul la jodi a pèmèt nou avanse nan misyon nou pou 
nou pwomouvwa atizay ak literati Ispanik, alafwa isit la nan vil Nouyòk ak atravè peyi a. 
Nou rekonesan pou envestisman sa a pou kreye yon espas nan kominote nou an kote 
nou ka rekonèt wòl vital kilti Ispanik la jwe nan istwa pataje nou an."  

